
 

 

CYD-BWYLLGOR CORFFOREDIG Y GOGLEDD 

11 Hydref, 2024 

 
TEITL: Diweddariad Cynnydd ar Sefydlu'r CBC  

AWDUR: Alwen Williams, Prif Weithredwr Dros Dro Iwan Evans, Swyddog Monitro 

  
 
1. PWRPAS YR ADRODDIAD 
 
1.1. Diweddaru aelodau'r CBC ar y cynnydd sydd wedi'i wneud i sefydlu Cyd-bwyllgor Corfforedig y 

Gogledd (CBC), sy'n cynnwys trosglwyddo'r Cynllun Twf, ei gyllid, a'r Swyddfa Rheoli Portffolio 
(PMO). 

 
2. Y PENDERFYNIAD A GEISIR 
 
2.1. Bod y CBC yn derbyn y diweddariad, y cynnydd sydd wedi'i wneud ar gyfer trosglwyddiad 

arfaethedig y Cynllun Twf, ei gyllid a'r PMO i'r CBC, ond yn cydnabod yr her a'r rhesymau a 

amlinellir dros yr oedi, a fydd yn effeithio ar y cynlluniau presennol i drosglwyddo ar 1  
Tachwedd, 2024.  

 
2.2. Cyfarwyddo cyflwyno adroddiad pellach ar nodi dyddiad trosglwyddo diwygiedig a'i gefnogi gan 

asesiad risg cynhwysfawr a chynllun manwl. 
 
3. Y RHESWM DROS Y PENDERFYNIAD 
 
3.1. Bydd y CBC yn barti i'r cytundebau a fydd yn galluogi trosglwyddo'r Cynllun Twf i'w reolaeth. 

Mae angen iddo gael gwybod am y rhaglen hon a'r cynnydd.  
 
4. CEFNDIR AC YSTYRIAETHAU PERTHNASOL 
 
4.1. Rhwng mis Rhagfyr 2021 a mis Ionawr 2022, fe wnaeth Cabinet a Phwyllgorau Gweithredol pob 

un o'r chwe Awdurdod Lleol gytuno, mewn egwyddor, y dylid trosglwyddo swyddogaethau 
Bwrdd Uchelgais Economaidd Gogledd Cymru (y Bwrdd Uchelgais) trwy gytundeb dirprwyo i'r 
CBC. Eglurwyd bod penderfyniad yr adroddiad hwn yn caniatáu i'r trosglwyddiad ddechrau a 
chael ei gwblhau - eglurir hyn ymhellach yn 4.3. Eglurwyd bod y fframwaith statudol a sefydlu'r 
CBC yn golygu bod angen symud ymlaen â'r trosglwyddiad arfaethedig.  

 
4.2. Deilliodd yr ysgogiad strategol cyffredinol i drosglwyddo o'r gydberthynas mewn aelodaeth 

rhwng y Bwrdd Uchelgais a'r CBC, y dymuniad i osgoi gormodedd o gyrff rhanbarthol sydd â 
swyddogaethau tebyg, a manteision ac effeithlonrwydd cyfreithiol a gweithredol amrywiol y 
CBC yn gweithredu fel ei endid corfforaethol ei hun. 

 
4.3. Roedd y penderfyniad gwreiddiol yn benderfyniad mewn egwyddor gan fod y ddeddfwriaeth 

sy'n ymwneud â'r CBC yn parhau i ddatblygu ac yn wir daeth y set derfynol o Reoliadau 
cychwynnol i rym ar 1 Ebrill 2023. Mae'r rheoliadau hyn yn uniongyrchol berthnasol a 
goblygiadol ar gyfer y trosglwyddiad arfaethedig, yn enwedig o ran trethiant a staffio.  



 

Cydnabyddir nad oeddem yn gallu sicrhau rhai darpariaethau statudol disgwyliedig, yn enwedig 
ynghylch cytundebau dirprwyo. Fodd bynnag, ystyrir y bydd y trefniadau trosglwyddo 
arfaethedig yn darparu fframwaith llywodraethu a fydd yn bodloni ac yn mynd i'r afael â'r 
materion a godir, er drwy lwybr gwahanol.  

 
5. DIWEDDARIAD AR GYNNYDD I SEFYDLU'R CBC  

 
5.1. Mae Arweinydd y Rhaglen a'r Bwrdd Gweithredol wedi parhau i fwrw ymlaen â'r cynllun rhaglen 

sy'n ymwneud â throsglwyddo'r Cynllun Twf, ei gyllid a'r PMO i adnabod a lliniaru risg bosibl a 

allai effeithio ar y trosglwyddiad ar 1  Tachwedd, 2024.  Mae'r amserlen yn ymwneud ag 1 
Tachwedd wedi'i nodi isod.  

 

 
 
5.2. Fel yr amlinellwyd yn y CBC ar 6th Medi 2024, er mwyn gweithredu'r trosglwyddiad, mae yna 

faterion cyfreithiol allweddol sy'n cael eu datblygu: 
 

i. Cytundeb gyda'r Llywodraethau ar drosglwyddo (novation) y Cynllun Twf drosodd i'r 
CBC a'r model ar gyfer cyflawni hyn. Mae'r egwyddor i drosglwyddo wedi derbyn 
cefnogaeth y llywodraeth. 

ii. Penderfyniadau ffurfiol gan y partïon i GA2 a'r CBC i gytuno i drosglwyddo 
swyddogaethau'r Cynllun Twf a swyddogaeth y Corff Atebol i'r CBC.  

iii. Creu Cytundeb Gweithio ar y Cyd rhwng partïon GA2 a'r Cyd-bwyllgor Corfforedig. Bydd 
y cytundeb yn olynydd i GA2 ac mewn sawl ffordd bydd yn adlewyrchu'r trefniadau 
presennol. Fodd bynnag, bydd statws corfforaethol gwahanol y CBC yn golygu y bydd 
angen mynd i'r afael ag agweddau ar y cytundeb mewn ffyrdd gwahanol. Mae'r rhain 
yn adlewyrchu'r ffaith bod GA2 wedi creu Cyd-bwyllgor o'r Cynghorau Cyfansoddol 
gyda phwerau dirprwyedig tra bod y CBC (er gwaethaf ei enw) yn gorfforaeth statudol. 
Y nod, fodd bynnag, yw adlewyrchu a cheisio ailadrodd y trefniadau partneriaeth o 
fewn y model trosglwyddo "codi a symud" a darparu fframwaith cytundebol i sicrhau 
bod y Cynllun Twf yn cael ei gyflawni a pharhau ag ymrwymiadau ariannol y partneriaid 
i'r prosiect.  

 

5.3. Mae'r dyddiad trosglwyddo targed er mwyn Mynd yn Fyw ar 1  Tachwedd, 2024, sy'n ddibynnol 
ar dderbyn y cymeradwyaethau gofynnol ar gyfer trosglwyddo, wedi adnabod heriau a fydd yn 



 

achosi oedi.  Mae materion y rhaglenni sydd i'w cwblhau eto i gyrraedd y dyddiad i drosglwyddo 
a mynd yn fyw yn cynnwys: 

 

• cytundeb ar y model llywodraethu gyda phartneriaid drwy brosesau penderfynu. 

• dosbarthu'r GA3 drafft i godio trefniadau. 

• cytuno ar y cytundeb novation gyda Llywodraeth Cymru ac unrhyw faterion eraill (cytundeb 
ar y ffordd ymlaen ar gyfer trosglwyddo wedi'i gyflawni). 

• Cwblhau cytundeb partneriaeth GA3. 

 
5.4. Er y rhagwelwyd y gallai'r trosglwyddiad ddigwydd ar 1 Tachwedd, roedd yn amodol ar gytuno 

ar bob elfen o'r rhaglen a'u bod yn eu lle ac o fewn amser. Er bod cynnydd sylweddol wedi'i 
wneud ar y rhan fwyaf o agweddau'r prosiect, roedd hi'n amlwg na ellid symud ymlaen yn 
ddigonol i ganiatáu i'r trosglwyddiad ddigwydd fel y bwriadwyd. 

 
5.5. Bydd y broses hon yn cymryd mwy o amser na'r disgwyl ac mae cynllunio argyfwng ar y gweill i 

ddiffinio a fydd modd cyflawni rhai elfennau o'r trosglwyddiad eleni a'r hyn a fyddai'n 
trosglwyddo yn 2025. Mae'n hanfodol bod pontio a newid yn cael eu rheoli mewn ffordd 
ddiogel a rheoledig – gyda'r ffocws ar sicrhau nad effeithir ar gyflawni'r Cynllun Twf ac y gellir 
cyflawni rhwymedigaethau statudol y CBC. 

 
6. GOBLYGIADAU ARIANNOL 
 
6.1. Mae prosiect gweithredu’r CBC yn cael ei gefnogi gan nifer o adnoddau contract sydd wedi'u 

targedu at gefnogi gwasanaethau rheoli rhaglen, cyllid, cyfreithiol a democrataidd. Mae angen 
yr adnodd yma nes y bydd y CBC wedi'i sefydlu, gan gynnwys trosglwyddo'r Cynllun Twf ynghyd 
a recriwtio i rolau parhaol sydd wedi'u targedu at ddyletswyddau statudol y CBC. 

 
7. GOBLYGIADAU CYFREITHIOL 
 
7.1. Mae'r adroddiad yn nodi goblygiadau cyfreithiol a llywodraethu'r penderfyniad a geisir. 
 

 
ATODIADAU: 
 

Dim  

 

 
YMATEB Y SWYDDOGION STATUDOL: 
 

i. Swyddog Monitro: 
 
Cyd-awdur yr adroddiad. 
 

ii. Swyddog Cyllid Statudol: 
 
“Mae swyddogion o'r Gwasanaeth Cyllid yn parhau i ddarparu cymorth i hwyluso 
datblygiad pellach y Cyd-bwyllgor Corfforedig.  Mae cyllidebau a gwariant y CBC a'r 
Cynllun Twf yn destun adolygiad rheolaidd ac rwy'n hyderus bod y trefniadau ariannol 
yn gadarn, pe bai trosglwyddo'r Cynllun Twf i'r CBC yn digwydd fel y cynlluniwyd ar 1 
Tachwedd, neu os caiff ei ohirio i ddyddiad diweddarach yn y flwyddyn ariannol 
gyfredol.” 


